
Borgu - Rewɓe Dewtere - Wives Scriptures

Efesu 5:22-24  Onon  rewɓe,  ɗowtanee  worɓe  mooɗon  hande  no
ɗowtorantoɗon Joomiraawo. 23 Gam gorko nun laatii hooreejo dow
debbo muuɗum, hande no Almasiihu laatorii hooreejo dow Eklesiya.
Kanko woni kisinoowo Eklesiya, laatiika ɓannu makko. 24 Hande no
Eklesiya  ɗowtorantoo  Almasiihu,  hande  non  debbo  fu,  haani
ɗowtorano gorko mum, dow huune fu.

Efesu 5:31,33  Kan waɗi dewtere wi'i:  «Gorko accan baaba mum e
inna mum, takkontira e debbo mum, ɓe fu ɗiɗo, ɓe laatoo ɓannu
gootol.» 33 Amma onon ko yaali on woni, gorko fu yiɗa debbo mum,
hande no yiɗiri hoore mum. Debbo bo teddina gorum. 

1  Korintu Aranol  7:3-5  Gorko huntana debbo haaje mum, debbo bo
hande nun. 4 Debbo jeyaa ɓannu mum, gorum jey ŋol. Gorko bo
hande  non,  jeyaa  ɓannu  mum,  debbo  mum  jey  ŋol.  5  To  on
calontiree  dow  kawtal  ɓalli  mooɗon,  sey  to  on  nannantiri  dow
majjum der  wakkati  seɗɗa gam du'aago.  Ɓaawo majjum,  kawtee
kade gam to Seyɗan jarboo on dow tampere jogaago ko'e mon.

1  Korintu Aranol  7:34 Hande non bo, mo ɓaŋaaka, hakkillo mum to
kujje Joomiraawo wonoto, gam ɓannu e yonki makko fu laatoo ko
senaa. Amma ɓaŋuɗo, hakkillo mum to kujje duuniyaaru wonoto, ko
welata goriiko o dartata.

Koloosi 3:18 Onon rewɓe, ɗowtanee worɓe mooɗon, hande no haani
rewɓe tokkuɓe Joomiraawo wonira.

1 Timote Aranol 2:11-15 To e janŋinee, sey rewɓe jeeɗoo, e hettinii e
ɗowtaare.  12  Mi  hokkay  laawol,  debbo  janŋina,  ɗum  bo  laatoo
hooreejo dow gorko. Ko haani nun o jeeɗoo. 13 Gam Aadamu nun
artaa tagaa, ko Hawwa tokki.  14 Kade bo Aadamu bane Seyɗan
jarbii,  debbo  nun  jarbaa,  go  o  ƴaartii  sariya  Yehova.  15  Amma
debbo  hisinte  diga  e  ɓeyŋu  mum,  to  emo tabbitii  e  goonɗinki  e
yidde, e laaɓal, e jogaago hoore mum.

Laatanooji - Fuɗɗooɗe -  3:16 - 1  Piyer Aranol  3:1-6 Onon rewɓe bo,
moy mooɗon fu ɗowtanoo gorko muuɗum. Gam to woɓɓe maɓɓe
goonɗinay haala Yehova, jikku mon waawa ko wayliti ɓe, baa to on
batay woliine. 2 Gam ɓe ji'an ko gaɗoton no laaɓiri, e no teddinirton
Yehova.  3  To  on  dartee  ŋari  ki  yaasi,  diga  e  moorɗi,  ɗum  bo



kanŋeeri, maa bo gineeji ŋariiɗi. 4 Accee ŋari mooɗon ƴiwa diga der
ɓerɗe, ŋari ki heennyataa, kan woni hakkillo ɗigguŋo, e deƴƴuŋo,
kanjum laatii ko teddi yeeso Yehova. 5 Hande nun rewɓe seniiɓe ɓe
diga den, yowuɓe tammuwe mum dow Yehova, wooɗiniri ko'e mum.
Ɓee ɗowtanii  worɓe maɓɓe. 6 Nun Saratu ɗowtoranii  Iburahiima,
faa o noddi mo joomiraawo. Onon woni ɓiɓɓe makko, to on gaɗii ko
wooɗi, laatoo on kulay goɗɗum.

Titus 2:1-5 Amma an, accu batu maaɗa yaada e ekkitinol gooŋawol. 2
Worɓe  nayeeɓe,  batu  ɓe  no  haani  ɓe  laatoo  nantiiɓe,  fotuɓe
teddineego, hakkilɓe. Ɓe laatoo ɓe goonɗinki mum yanɗi, ɓe gooda
yidde e munyal. 3 Batu rewɓe nayeeɓe bo, wonoo hande no haani
rewɓe goonɗinɓe wonoroo. To ɓe laatoo nyo'ooɓe himɓe, ɗum bo
horɓe bagi. Amma ɓe laatoo ekkitinooɓe ko wooɗi.  4 Ɓe ekkitina
rewɓe saaŋooɓe yiɗugo worɓe mum, e sukaaɓe mum. 5 Ɓe laatoo
hakkilɓe,  laaɓuɓe.  Ɓe  kiinnoo  golle  wuro  maɓɓe,  ɓe  laatoo
yeeɗɗuɓe. Moy fu ɗowtanoo gorko muuɗum, gam to haala Yehova
yennee.

1  Korintu Aranol  11:5-7,10 Amma to debbo kan e du'oo,  ɗum bo e
waɗa annabaaku, go fiilaaki, o teddinay hooreejo makko, oo nandi e
pemmiiɗo  laaɓune.  6  Gam  to  debbo  fiilaaki,  sey  o  hesa  gaasa
makko. Amma to hesugo gaasa, ɗum bo femmugo ka e sentinoo
mo, den fu, o fiiloo. 7 Gorko haanay sudda hoore mum gam o laati
nun  nandi  Yehova  e  tedduŋal  mum.  Amma  debbo,  laati  nun
tedduŋal gorko. 10 Gam daliila malaykaaɓe, debbo fiiloo gam hollita
baawɗe mum.

Ballaaji 12:4; 14:1; 19:13; 21:9,19; 25:24; & 27:15,16 - contentious &
angry Rewɓe

Ballaaji 31:10-31 - The Virtuous Rewɓe

